Pandan plizye edisyon Flanbo Verite A, nou t’ap wé ansanm yon seri anséyman ki baze sou let Jid te
ekri a. Atik sa yo pale sou kijan nou dwe pran defans lafwa Bondye te ban nou an. Liv Jid la pa gwo
ditou, men li pa yon liv ki lejé nonplis. Sa Jid te ekri, li ekri |’ avek tout dilijans. Li te fé anpil dilijans
epi anpil efo pou li egzote tout moun ki se fré li yo nan Jezi Kris.

Pou jan Jid te zele nan fason li abode avetisman sa yo, nou ta dwe sezi sa li di nan yon fason ki tre
serye. Nou ta dwe pran defans lafwa Bondye te ban nou an avek anpil chale.

Nou deja swiv senk (5) leson ki soti nan lét sa a. Nan premye leson lan, nou te tande koman Jid egzije
nou pou n’ kenbe fem sa Bondye ban nou an. Vése 3 nan let Jid te ekri a fé n’ sonje lafwa nou te
resevwa a se menm lafwa a ki te la depi lontan. Se vre Kris te vini, epi se vre Li te etabli yon Nouvo
Kontra ki akonpli tout bagay ki te nan Ansyen Kontra a (Matye 5.17). Men, Kris pa t’ anile anyen nan
Ansyen Kontra a. Se toujou menm lafwa a ki sove moun. Bondye pa chanje (Ebre 13.8).

Let Jid te ekri a egzije nou pou n’ pa fé menm wout ak Kayen (Jid 1.11). Se te logey ki te mennen
Kayen jouk li te touye fre li. Mwen pa mete nan tét mwen Kayen te konprann li pral rive jouk kote li te
rive a. M’ pa kwe li te panse li pral leve men I’ pou touye fré li. Men li te télman konsantre sou tet li, li
te telman fokis sou lide pa I’ epi sou entere pa . Tout kolé li yo epi tout kilpabilite li yo, li te vide yo
tout sou tét Abél. Li pa t’ dako imilye tét li pou we se li menm menm ki te genyen to nan bagay la.

Nou te etidye ere Balaram te fe a tou (Jid 1.11). Nou te we kijan Balaram te saf jouk li te mete tout
komandman Bondye yo sou kote pou li te ka antre plis byen. Nan komansman istwa sa, ou ta di Balaram
t’ap chache swiv direksyon Bondye a tout bon vre, men alafen li te rechte sa Bondye t’ap fe, epi li te
kanpe kont volonte Bondye. Balaram te fé sa |’ kapab pou fé pép Izrayél la peche. Li te mete nan tet li
se chemen sa a ki te ka fé I’ mete men sou rekonpans Balak te ofri a.

Nou te etidye Kore, epi nou te we jan li te peri nan fé rebel (Jid 1.11). Li te fe rebél kont Bondye paske
li te anvi jwenn libéte li. Kore te vle fe tout moun konprann yo tout te sen devan Senye a. Li te vle fe
yo konprann yo tout ka viv jan yo vle, epi pésonn pa gen obligasyon pou soumeét devan otorite okenn lot
moun. Li pa t’ dako pou yon Lot moun genyen otorite sou li. Kore te rechte lide otorite a.

Nan edisyon ki pase a, nou te analize kijan mechan yo konn fofile antre nan mitan legliz. Yo tode libéte
Bondye ban nou an, epi yo itilize I’ pou yo fe nenpot sa laché pouse yo fe. Yo pa gen respe pou otorite
espirityel yo. Okontré, yo madichonnen yo paske yo pa ka konprann yo. Yon moun konsa se yon moun ki
ka tonbe nan peche fasil. Li pa gen okenn defans ki pare pou repouse lénmi an.

Enben, ki kote fo pwofese sa yo ye menm ? Jid montre nou kijan moun sa yo te prezan deja andedan
legliz Kris la alepok. Si yo te deja andedan legliz la nan premye syek la, eske yo pa pi fasil prezan
jounen jodi a ? Yo la ap menase sante espirityel nou an. Yo deyé detwi legliz la.

Si mwen pran plim pou m’ ekri sa m’ap ekri la a, se paske mwen vle ankouraje ou toudabo. Men,
anmenmtan, fok mwen avéti ou tou. Jezi ap vini avek zanj Li yo pou jije tout moun sa yo ki abandone
lafwa (apostazi). Moun ki lwen Bondye yo pral soufri konsekans yo pou sa y’ap fe, e pou manti y’ap
bay. Se pral tankou Kayen, Balaram, epi Kore. Kore ak Balaram te mouri pou sa yo te fé a. Kayen, pou



kont pa U’, te oblije viv egzile. Li te oblije tounen yon vakabon k’ap plede mache toupatou. Li te pote
yon mak ki te idantifye U’, ki te fé pésonn pa t’ vle we li.

Jid fe nou konnen mechan ki andedan legliz va sibi jijman devan Bondye. Yon bon jou, y’a vin genyen
konviksyon sou tout peche yo te fe yo. Apre sa, yo va kondane. Yo va resevwa pinisyon. Selon vese 23,
mechan yo va nan mitan dife etenelman. Ala yon konsekans ki terib ! Nou pa dwe sezi déske nou we Jid
te zele pou legliz la. Se paske li te vle moun evite vye konsekans sa a.

Men, nou pa dwe dako pou n’ annik chape anba vye pinisyon sa a epi pou n’ rete la. Pito, se pou nou
goumen, se pou nou lite pou n’ defann lafwa. Lod sa a, nou pa jwenn li selman nan let Jid te ekri a.
Men menm lod la anko : « Sél bagay ki konsekan se pou nou viv yon jan ki konfom ak bon nouvel Kris la.
Konsa... se pou m’ tande jan n’ap kenbe fém, jan n’ap viv ansanm youn ak lot. Se pou m’ tande jan
n’ap mennen batay la ansanm pou defann konfyans bon nouveél la fé nou gen nan Bondye » (Filipyen
1.27). « Timote, pitit mwen, m’ap renmet ou komandman sa a, dapre pawol pwofet Bondye yo te di
sou ou nan tan lontan an. Pran fos sou pawol sa yo pou ou ka mennen batay la byen » (1 Timote 1.18).

Genyen anpil pasaj anko ki konsa. Pou mwen menm, lé kretyen pale sou batay n’ap mennen an, two
souvan nou we sa kom yon batay kote se defann n’ap defann ase. Nou defann kont tantasyon. Nou
defann kont eprév. Nou fé sa n’ kapab pou nou pa peche. Men, pasaj sa yo montre nou batay kretyen
an se pa selman reziste kont mechanste. Nou dwe atake tou. Nou dwe pran pozisyon kont lenmi an.
Nou dwe avanse sou li san nou pa pe. Wout n’ap fe a genyen objektif. Note byen sa nou li nan Filipyen
1.28 : « Pa kite okenn lénmi kraponnen nou... »

Kounyeya a, ann gade vese 22 epi vese 23 toujou nan let Jid te ekri a : « Gen pitye pou fré yo ki nan
doutans toujou. Lonje men delivre yo, rache yo soti nan mitan dife a... »

Eske ou we bagay la ? Batay nou an se pa yon batay kote nou chita defann sélman. Se nou menm ki
posede verite a. Piga lenmi an fé nou gen laperéz. Depi se verite a n’ap defann, nou ta sipoze toujou
pare pou n’ bay yon repons (1 Pye 3.15). Nou ta sipoze konvenk sila yo ki kont nou, epi nou dwe fe |’
yon fason pou yo pa kapab repwoche nou pou anyen (Tit 1.9-11). Se vre nou vle sove anba jijman
Bondye a, men se pa sa selman. Nou anvi we ot yo sove tou.

Kounyeya a, kijan nou ka prepare tét nou pou batay sa a ? Jid ban nou kék prensip ki enpotan.

Dabo, fok nou evite divizyon. Nan vesé 19, Jid esplike kijan divizyon soti nan moun sa yo nou te deja
egzaminen (Kore, Balaram, Kayen...). Nou dwe fe lekontré avek moun sa yo. Ann gade anko sa ki ekri
nan Filipyen 1.27 : « Sel bagay ki konsekan se pou nou viv yon jan ki konfom ak bon nouvel Kris la.
Konsa... se pou m’ tande jan n’ap mennen batay la ansanm pou defann konfyans bon nouvel la fé nou
gen nan Bondye. »

Pa gen dout, sel fason nou kapab pote laviktwa se pou n’ toujou men nan men avek fre nou yo pandan
n’ap lite ansanm. Se pou n’ youn ede lot.

Dezyémman, Jid egzije nou pou nou kontinye grandi toujou nan konfyans (v. 20). Sa se yon pa annavan
anko. Nou pa sélman gen tet ansanm, nou pa selman dako youn ak lot, men nou dwe ap travay pou
byennét fré nou an, pou n’ ede li grandi nan lavi espirityel li. « Se pou tout sa k’ap fet ede legliz la
grandi nan lafwa » (1 Korent 14.26). « Okontre, ann pale verite a avék renmen nan ké nou, konsa n’a
ka grandi nan tout sans nan Kris la ki chéf ko a. Gremesi Kris la, tout pati nan ko a byen 6ganize, yo
tout byen mare youn ak lot nan jwenti yo. Konsa, le chak pati fe sa yo gen pou yo fé a, tout ko a ap



grandi, ’ap devlope nan renmen » (Efezyen 4.15-16). Anko, genyen plis pasaj pase sa ki pale sou kijan
li enpotan pou fre yo travay pou kwasans youn lot. Nou site de (2) selman.

Twazyem prensip la se lapriye (v. 20). Li esansyel pou nou toujou genyen kontak avék Papa nou ki nan
syel la. Si pandan n’ap mache avek Kris, nou pa avanse jou an jou nan jan nou konprann Bondye, kijan
n’ap konnen koman nou dwe sévi Li ? Se nan kominikasyon ave L’ n’ap avanse, epi se nan kominikasyon
ak Li nou va konnen volonte Li.

Genyen yon pwen ki parét klé nan pasaj sa a. Jid di : « Avék pouvwa Sentespri a, annou lapriyé san
rete. » Poukisa li enpotan pou nou priye avek pouvwa Sentespri ? Genyen de (2) rezon. Youn, Bondye
pa tande nou si nou pa mande nan fason pou nou mande a. Jak di konsa : « Menm [é nou mande, nou
pa resevwa anyen, paske nou mande mal. Nou mande bagay ki pou satisfe pwop dezi pa nou sélman »
(Jak 4.3). Depi n’ap mande Bondye bagay ki pou satisfé laché nou, nou p’ap jwenn sa n’ap mande a. Pa
kont, si nou mande selon volonte Bondye, Li va reponn nou. « Se poutet sa ke nou pa sote devan
Bondye. Nou konnen L’ap koute nou si nou mande L’ kichoy ki dako ak volonte Li » (1 Jan 5.14).

Genyen yon dezyem rezon kifé nou dwe priye avek pouvwa Sentespri. Pafwa nou pa konnen kisa pou
nou mande, men Sentespri a ede nou konnen. « Se konsa tou, Lespri Bondye a vin ede nou, atout nou
feb la, paske nou pa konnen kisa pou n’ mande lé n’ap lapriyé, ni ki jan pou nou lapriye. Men, se
Lespri Bondye a menm k’ap lapriyé Bondye pou nou. L’ap pouse gwo soupi moun pa ka esplike. Bondye
menm ki konnen sa ki nan ké tout moun, Li konnen kisa Lespri Li a vle mande, paske sa Bondye vle a se
sa Lespri Li a ap mande pou tout moun k’ap viv pou Bondye » (Women 8.26-27). Depi nou pa konnen
kisa nou dwe mande Bondye, osinon depi nou pa konnen sa Bondye vle nan tel sityasyon, se Sentespri a
ki plede pou nou devan Bondye. Nou kapab pwoche devan Bondye avek yon konfyans total, se paske
nou konnen Sentespri a va plede pou nou, depi ké nou dwat.

Katriyem prensip la se pou n’ toujou rete fem nan renmen nou genyen pou Bondye (v. 21). Nou pa dwe
fé anyen k’ap fé nou soti anba fave Li. Fason yon moun ka rete toujou anba fave Bondye se pa bagay
konplike li ye. Jezi esplike koman pou nou fé U’: « Si nou fe tout sa Mwen ban nou lod fe a, n’a renmen
M’ tou menm jan Mwen renmen nou an. Menm jan Mwen menm, Mwen fé tout sa Papa a te ban M’ lod
fe a, Mwen renmen L’ menm jan Li renmen M’ tou » (Jan 15.10).

Se senp, pa vre ? Nou annik swiv komandman Bondye yo. Malerezman, nati nou ki chite se yon nati ki fé
rebél kont obeyisans. Malgre sa, obeyisans se bagay ki kle si nou vle rete fem nan renmen Bondye a.

Senkyem prensip la se pou nou « tann Senyé nou, Jezikri, k’ap vin ban nou lavi ki p’ap fini an paske Li
gen pitye pou nou » (v. 21). Sa vle di, fok nou pesevere san nou pa afebli. Nou pa rive kote nou pral
rive a nan yon sel kou. Pandan nou nan wout, nou toujou anfas pwoblem, difikilte, ak eprév. Men si nou
pesevere, si nou rete féem nan renmen Bondye a, si nou tann Senyé nou an ak pitye Li genyen pou nou
an, nou va rive nan lavi etenel. Ann gade yon lot deklarasyon Senyé nou an fe : « Tout moun pral rayi
nou poutet mwen. Men, moun ki va kenbe féem jouk sa kaba, se yo ki va sove » (Matye 10.22).

Pou n’ toujou kenbe la, fok je nou toujou kole sou bi a, sou objektif la. Piga nou distre. Piga nou viv
nan de (2) chemen. Nati lom se pou I’ toujou mache deyeé sa ki pi enpotan pou li menm. Pa ka genyen
de (2) bagay ki pi enpotan.

Enben, kisa nou ka di nan sa ? Tit atik sa a se Bondye Va Jije Apostazi. Nan edisyon ki pase yo, nou te
deja egzaminen yon seri eretik tankou Kayen, Balaram, epi Kore. Yo se moun ki te abandone lafwa.
Nou te ka rele yo aposta, osinon vandepo, osinon kameleyon petét. Genyen moun konsa toujou, epi yo
déye pou yo rann nou sal nou menm. Enben, yo va jwenn ak pinisyon ki pou yo a. Nou menm, vre legliz



Kris la, nou pa gen okenn lide vire kite Bondye nou an. Nou vle swiv Li nenpot kote Li mennen nou. Nou
bezwen fikse je nou sou Li menm, epi swiv Li fidélman. Konsa, apre jijman, nou va bo kote Li.

« Kounyeya a tout lwanj, tout grandé, tout pouvwa ak tout otorite pou yon sél Bondye a, pou Bondye
ki ka kenbe nou pou nou pa tonbe, Li menm ki kapab fe nou parét san repwoch ak ké kontan devan L’
nan tout bél pouvwa Li. Li menm, sél Bondye ki delivre nou granmesi Jezikri, Senyé nou an, wi, se pou
Li tout lwanj, tout grandé, tout pouvwa ak tout otorite, depi nan tan lontan, kounyeya a ak pou tout
tan. Amen » (Jid 24-25).

~Ronald Yoder



